
ده‌ش������نێ موراد، له‌ ساڵی 1986 له‌شاری سلێمانی له‌دایكبووه‌، ساڵی 1997 لەگەڵ 
خانەوادەكەی رووی������ان لە وڵاتی هۆڵه‌ندا كردووە، نزیكه‌ی دوو س������اڵ به‌رنامه‌ی‌ )بێ 

كۆنترۆل( پێش������كه‌ش كرد له‌ كه‌ناڵ������ی K.tv، دواتر رووی له‌ بواری گۆرانی وتن كرد 
و تا ئێس������تا چه‌ندین به‌رهه‌می جیاجیای بڵاو كردۆته‌وه‌، به‌ڵام هه‌میش������ه‌ ئه‌و شێوازه‌ 
و س������تایلەی گۆرانی گوتنی جێگای مش������تومڕ بووه‌، ئێس������تاش له‌ خۆ ئاماده‌ 

كردندایه‌ بۆ ئه‌وه‌ی دووباره بگه‌ڕێته‌وه‌ سەر شاشە بۆ پێشكه‌شكردنی به‌رنامه‌یه‌كی 
ته‌له‌فزیۆنی نوێ، له‌م دیمانه‌یه‌دا ده‌شنێ باس له‌ كاره‌ نوێیه‌كه‌ی و چه‌ند لایه‌نێكی 

دیكه‌ی ژیانی ده‌كات.

ئامادەكردنی ئەم دوو لاپەڕەیە: رۆشنە عومەر

* دەشنێ لە پێشكەش������كارەوە بۆ گۆرانی گوتن 
و دووبارە ب������ە نیازە بگەڕێتەوە ب������ۆ بەرنامە ئەوە 

بۆچی؟
-پێشكەش������كاری هەمیشە بەش������ێك بووە لە ژیانی 
من ئەگەر لە شاش������ە دەرنەكەوم مانای ئەوە نییە 
پێشكەش������كاری لە رۆحما وەستاوە، پێشكەشكاری 
وگۆران������ی گوتن وهون������ەر ئەمان������ە لەناخی من 
دەرناچن، رۆژانە پێشكەشكاری لەگەڵمدا دەژی، 
و ئ������اگاداری زۆر لە بەرنام������ە تەلەفزیۆنییەكانی 
جیهانی و كوردس������تانم، شەش مانگ ئامادەكاریم 
كردووە كە بگەڕێمەوە سەر شاشە، دوو ساڵ وەستا 
بووم وەكو بینەر خۆم ناس������ی، خەڵك زانی دەشنێ 
كچێكە بەرنامەی پێشكەش كردووە و سەركەوتووە 
بووە، بێگومان رەخنەش هەب������ووە ئیتر بیرم كردەوە 

بەشێوەیەكی تر خزمەت بكەم.
* دەش������نێ لە چ شاشەیەك دووبارە دەگەڕێتەوە و 

سروشتی كارە نوێیەكەی چونە؟
-جارێ ئاشكرای ناكەم لە چ كەناڵێكە ئەوە بەنهێنی 
دەمینێتەوە، ب������ەڵام جۆر و سروش������تی بەرنامەكە 

دەكەی������ن باس������ی چۆنیەت������ی چارەس������ەر كردنی 
كێش������ەكانی ژینگەش دەكەین كە ب������ە ریگایەكی 
ئاس������ان و نرخێكی هەرزان چارەس������ەرەكان بكرێت، 
لەبارەی ئافرەتانەوە من كچێكی تەمەن 25 ساڵانم 
مافی ئ������ەوەم نییە ئامۆژگاری ئاف������رەت بكەم، 
چونكە ئەوەندە تەجروبەم لەسەر كێشەكانی ئافرەت 
نیی������ە لە ناو كۆمەڵگا بۆی������ە من خۆم جارێ ئەوە 
قبوڵ ناكەم من ئەمەوێ ئەوە بسەلمێنم كە هەموو 
گەنجێ������ك دەتوانێت ببێت بە گەورەترین مرۆڤ بۆ 

وڵاتەكەی.
* بەرنام������ەی ب������ی كونترۆڵ ب������ووە هۆكارێك بۆ 
ئەوەی روو لە هونەر بكەی یاخود پێشتر ئارەزووی 

هونەرت هەبوو؟
- من بەر ل������ە بەرنامەی )بێ كونترۆڵ( خولیای 
هونەرم هەبوو، ئەرش������یفم هەیە كاتێك قوتابی بووم 
لە هۆڵەندا لە تەمەنی 12 ساڵان گۆرانی دەڵیم و 
س������ەما دەكەم، بەڵام تواناكانم كەم بوون دواتر وردە 
وردە خوم پێشخس������ت و ئێس������تاش هەست دەكەم لە 

سەرەتام و بەردەوامیش دەبم.

یەكێك������ی تر یان هونەرمەندێكی تر كار بكەیت ئەو 
كات ناوبانگت زیاتر دەبێت؟

-ئەوەیان دەبێ تاقی بكرێتەوە، بەڵام ئێستا خەریكی 
بەرنامەكەمم نامەوێ بە هیچ جۆرێك خۆم بە كاری 
ترەوە سەرقاڵ بكەم بۆ ئەوەی هەموو ماندوو بوونم 

بۆ بەرنامەكە بێت.
* تۆ پێشكەش������كار بووی و س������ەركەوتوو بوویت، 
بەڵام گەر سەیر بكەین پێشكەش كار هەیە لاساییت 
دەكات������ەوە كەچی وەكو تو س������ەركەوتوونەبووە ئەوە 

هۆكارەكەی چییە؟
-من دڵمخۆشە كە ئێس������تا پێشكەش كار دەبینم بە 
هەموو متمانەوە لەس������ەر شاش������ە دەردەچن و جوڵە 
دەكەن ئەوە بۆ من ش������انازییە، ب������ەڵام بۆ من ئەوە 
ناخۆشە تەنها یەك كەس هەیە كە بەهەموو جۆرێك 
لاس������ایی من بكاتەوە ئیتر منیش ئەوم فەرامۆش 
كردووە، بەڵام ئیس������تا چەندین كچی باش دەرچوون 
لە كەناڵەكانی زاگروس و كوردس������ات و ڤین تیڤی 
و چەندین كەناڵی تر من پێمخۆش������ە سوود لە من 
وەربگیرێت، بەڵام بە تەواوی كۆپیەكی من نەبێت.

ش������ێوازیكی تایبەتە، هەر لەناو س������تۆدیۆم، بەڵام 
ریپۆرتاژی تایبەت ئام������ادە دەكرێت بۆ بەرنامەكە 
لە هەموو ش������وێنەكانی دونیا لە ئەمریكا بیگرە تا 
ئەفریقا، باس لەو كێشانە دەكەین كە گەنجی كورد 
لە دەرەوە دووچاری دەبن و چۆن چارەسەری دەكەن، 
لەهەمان كاتدا راپرس������ی جیاجیای لە كوردس������تان 
ئەنج������ام دەدرێت، ئێمە دەمانەوێ گەنج خۆی بێت 
راستییەكان ئاشكرا بكات، بەرنامەكە كۆمەڵایەتی 
رۆش������نبیری گەنجانە دەبێت، چونكە ئەركی منە 
وابكەم گەنج ئینتمای بۆ نیشتیمانەكەی هەبێت. 
بەكورتی ئامانجی بەرنامەكەم ئەوەیە كە س������ۆزی 
گەنج بۆ نیش������تیمانەكەی بجوڵێنیت، خوشەویستی 
نیشتیمانی و ئاوەدانكردنەوەی كوردستان وهەست و 

سۆزی گەنج بۆ نیشتیمان بەهێز تر بكەین.
* زۆرێك لە بەرنامەكان تەنها باس لە كێش������ەكان 
دەكەن، بەڵام چارەس������ەرەكان فەرامۆش كراوە تۆ لە 

بەرنامەكەتدا بیرت لە چارەسەر كردۆتەوە؟
- ئەوەی ك������ە ئێمە دەمانەوەێ نیش������انی بەڵگەو 
زانیاریی������ە، بۆ نموونە كاتێك ئێمە باس������ی ژینگە 

* هەس������ت دەكەی بە گۆرانییەكانت خزمەتت بە 
هونەری كوردی كردووە؟

-لەگەل ئەوەی ئەو پرس������یارە تۆزیك قورسە، بەڵام 
دەتوانم بڵێم بەڵێ، چونك������ە كاتێك دەبینم منداڵی 
ك������ورد وەكو من جل لەب������ەر دەكات یان زۆر كەس 
هەبووە گوتویەتی دەش������نێ من ل������ە رێگای تۆوە 
گوێ ل������ە گۆرانی كوردی دەگرم،هەس������ت دەكەم 
س������تایلیكی ترم هێناوە، چونك������ە هونەر و زمانی 
موسیقا س������نووریان نییە، من كە س������تایلی پۆپم 
هێناوەتەوە ناو هونەری كوردیەوە توانیومە بەو توانا 
بچووكەی خۆم������ەوە خزمەتێكی هونەری كوردی 

بكەم.
* بەنیاز نیت واز لەو س������تایلە )پۆپ( بهێنی یان 

هەر بەردەوام دەبیت؟
- هەر بەو س������تایلە بەردەوام دەبم، چونكە خوم لەو 
ستایلە دۆزیوەتەوە هەر حەزیشم بە گۆرانی گوتنی 
خێرای������ە، بەڵام هەوڵدەدەم لە داهاتوو كە ئەزموونی 

زیاترم پەیدا كرد بەرەو ستایلیتی تر بڕۆم. 
* هەس������ت ناكەی ل������ە داهاتوو ئەگ������ەر لەگەڵ 

* دەش������نێ خۆشەویس������تی كردووە یاخود عاشق 
بووە؟

-درۆی������ە ئەگ������ەر یەكێك بڵێت من خوشەویس������تیم 
نەكردووە، ئەگەر بەتەلەفۆنیش بێت كەسێك هەبووە 
دڵی بۆی لێداوە، بەڵام من ئەوندە بێ شانسم باوەڕم 
بە خوشەویس������تی نەماو، چونكە م������ن ئەوەندە بیر 
ل������ە چیرۆكەكانی مەم و زین و ش������یرین و فەرهاد 
دەكەمەوە لەوە تیگەیش������تووم كە خۆشەویستی پاك 
ئەوەندە كەمە ناكرێ خەڵك هەس������تێت ئەو چیرۆكە 
دەگمەنانەی لە خەیاڵی خۆی دروست بكات، بۆیە 
من پێموایە تەمەنی 30 س������اڵی گونجاوە كە شوو 

بكەم، ئیتر زۆر بڕوام بە خۆشەویستی نییە.
*بەشێك لە كچان دەڵێن خۆزگە پیاو دەبووم ئەی 

تو چیدەڵێی ؟
-بەڵی لە كۆمەڵگای كوردیدا خۆزگە پیاو دەبوون، 
بەلام من شانازی دەكەم بەوەی كە توانیومە نیشان 
بدەم و بە پیاوان بڵێم توانام هەیە هیچم لەتو كەمتر 
نییە، ب������ەڵام بەڵێ لە كۆمەڵگای كوردی خۆزگە 

پیاو بوومایە. 

گۆڤاری لۆبۆنی فه‌ره‌نسی بڵاویكرده‌وه‌ 
كه‌وا پاریس هیلتونی ئه‌ستێره‌ی ئه‌مه‌ریكی 
و میراتگری زنجیره‌ هۆتێله‌كانی هیلتۆن 
چووه‌ نێو لیستی ئه‌و كه‌سایه‌تییانه‌ی كه‌ 

خه‌ڵكی ئه‌مه‌ریكا زۆر رقی لێیانه‌.
گۆڤاری ناوبراو كه‌ بۆ ئه‌و هه‌واڵه‌ پشتی 
)ئیزبۆس(  س������ه‌نته‌ری  راپرسییه‌كی  به‌ 
بۆ پێوانه‌ كردنی رای گش������تی به‌ستووه 
و پاری������س ب������ڕی 60%ی ده‌نگه‌كان������ی 

به‌ده‌س������تهێناوه‌‌ و تێیدا هاتووه‌ 
رق������ی  ه������ۆكاری 

ئه‌مه‌ریكیی������ه‌كان 
پاری������س  ل������ه‌ 

ب������ۆ ئاڵوده‌ 

بوونی به‌ مادده‌ هۆشبه‌ره‌كان ده‌گه‌ڕێته‌وه‌، 
هه‌ر له‌م راپرس������ییه‌دا هاتووه‌ كه‌ برێتنی 
ده‌نگه‌كانی  45%ی  رێژه‌ی  س������پیرزیش 
به‌ده‌س������تهێناوه‌، چونك������ه‌ ئه‌وی������ش وه‌ك 
پاریس هۆگری مادده‌ هۆش������به‌ره‌كانه‌ و 
ئارنۆڵد شوارزنیگه‌ری حاكمی پێشووی 
به‌ پله‌ی س������ێیه‌م دێت له‌و كه‌س������انه‌ی 
كه‌ ئه‌مه‌ریكی������ه‌كان زۆر ڕقیان لێیه‌تی 
و رێ������ژه‌ی 44% به‌ ده‌س������تهێناوه‌ ئه‌ویش 
پێوه‌ندییه‌كی  بوون������ی  به‌هۆی 
نا ش������ه‌رعیی له‌گه‌ڵ 
خزمه‌تكارێك������ی 

ماڵی خۆی.
خانم������ه‌ هونه‌رمه‌ندی س������وری ره‌غده‌ رایگه‌یاند 
كه‌وا به‌ هه‌موو شێوه‌یه‌ك پشتگیری له‌ مانه‌وه‌ی 
س������ه‌رۆكی سوریا به‌شار ئه‌س������ه‌د ده‌كات له‌سه‌ر 

حوكم.
ره‌غده‌ هه‌روه‌ها وتی: راسته‌ هه‌ندێك خۆنیشاندان 
ئه‌نجام ده‌درێت، به‌ڵام میدیاكان مه‌سه‌له‌كه‌یان زۆر 
گه‌وره‌تر كردووه‌ له‌و واقعه‌ی كه‌ هه‌یه‌ له‌ رێگای 
هه‌ندێك كه‌ناڵه‌كانیانه‌وه‌ كه‌ خۆش������ی و ئارامی 
ئه‌و وڵاته‌ی������ان ناوێ، ره‌غده‌ ل������ه‌ دیمانه‌یه‌كیدا 
له‌گه‌ڵ كه‌ناڵی )التحریر( ئه‌وه‌ش������ی ئاشكا كرد 
كه‌وا ئاماده‌یه‌ هاوپه‌یمانێتی له‌گه‌ڵ ش������ه‌یتان و 
هه‌ر ده‌سه‌ڵاتدارێكی دیكتاتۆری عه‌ره‌بیدا بكات 
دژی ناتۆ و ئه‌مه‌ریكا و ئیس������رائیل، هه‌روه‌ها 
به‌ ئاش������كرا پش������تگیری خۆی بۆ هه‌ر یه‌كه‌ له‌ 
س������ه‌رۆكی سوریا و س������ه‌رۆكی له‌كار لادراوی 
لیبیا موعه‌مه‌ر قه‌زافی دووپات كرده‌وه‌، چونكه‌ 
به‌پێی قس������ه‌كانی ره‌غده‌ ئه‌مانه‌ ده‌ستێوه‌ردانی 
ده‌ره‌كیی������ان ل������ه‌ كاروب������اری وڵاته‌كه‌ی������ان ره‌ت 
كردۆته‌وه‌ له‌ كاتێك������دا ئه‌مه‌ریكییه‌كان به‌رده‌وام 
باس له‌ رۆیشتنی سه‌رۆكی سوریا به‌شار ئه‌سه‌د 
ده‌كه‌ن و چه‌ند لاوێكی زانكۆكانی سوریا مه‌شق 
پێده‌كه‌ن بۆ ئه‌وه‌ی فێری چۆنییه‌تی س������ازدانی 

خۆنیشاندانه‌كان ببن 

پاریس هیلتۆن زۆرترین دوژمنی هه‌یه‌

ره‌غده‌: دژی ئه‌مه‌ریكا 
هاوپه‌یمانێتی له‌گه‌ڵ 

شه‌یتانیش ده‌كه‌م

ئه‌س������تێره‌ی  عه‌بدولرازقی  غ������اده‌ 
میسری رایگه‌یاند كه‌ گۆرانییه‌كه‌ی 
رۆڵێكی سه‌ره‌كی  نانس������ی عه‌جره‌م 
هه‌بوو ل������ه‌ س������ه‌ركه‌وتنی زنجیره‌ی 
)س������ه‌ماره‌( و دووپاتیش������ی كرده‌وه‌ 
بیروڕای  پێویس������ته‌ هونه‌رمه‌ند  كه‌ 
سیاس������ی هه‌بێ������ت، چونك������ه‌ ل������ه‌ 

كۆمه‌ڵگادا ده‌ژیت.
به‌رنامه‌یه‌كی  میان������ه‌ی  ل������ه‌  غاده‌ 
ته‌له‌فزیۆنیدا رایگه‌یاند كه‌وا میس������ر 
دوای ش������ۆڕش نه‌گۆڕاوه‌، چونكه‌ له‌و 
كاته‌وه‌ ئازادی نه‌ماوه‌ و خه‌ڵك ئێس������تا 

زیاتر ده‌ترس������ێت، غاده‌ زیاتر گوتی: من 
ته‌نی������ا یه‌ك به‌ره‌ ده‌بینم كه‌ قس������ه‌ ده‌كات و 

رێگا له‌ به‌ره‌كانی دیكه‌ ده‌گرێت قس������ه‌ بكه‌ن، 
خه‌ڵك به‌ هیچ ش������ێوه‌یه‌ك ناتوانێت وه‌ك سه‌رده‌می 

پێش ش������ۆرش بیروڕای خۆی به‌ ئازادی ده‌رببڕێت. راسته‌ 
به‌ناو ئازادی هه‌یه‌، به‌ڵام ئازادییه‌كی‌ سنووردار كردووه‌، 
هه‌روه‌ه������ا بۆم ده‌رك������ه‌وت كه‌ زۆر له‌ ب������راده‌ره‌ نزیك و 
دڵس������ۆزه‌كانم هه‌موویان براده‌ری ساخته‌ بوون و ته‌نیا 
بۆ به‌رژه‌وه‌ندی شەخس������ی لێم نزیك بوون و زۆریان 

هاوڕێ و براده‌ری راسته‌قینه‌ نه‌بوون.

چه‌ن������د راپۆرته‌ هه‌واڵێ������ك رایانگه‌یاند كه‌وا چاوه‌ڕێ ده‌ك������رێ به‌م نزیكانه‌ 
فیلمێك������ی رووتی كچه‌ گۆرانیبێژی لاوی ئه‌مه‌ریك������ی بڵاو بكرێته‌وه‌ كه‌ 

چه‌ند گرته‌یه‌كی سێكسی تێدایه‌ له‌گه‌ڵ یه‌كێك له‌ ئه‌ندامانی تیپه‌كه‌ی.
رۆژنام������ه‌كان له‌س������ه‌ر زاری چه‌ند نوێنه‌رێكی  كۆمپانیای )هاس������له‌ر(ی 
تایب������ه‌ت به‌ بڵاوكردنه‌وه‌ و دابه‌ش������كردنی فیلمه‌ سێكس������ییه‌كان رایانگه‌یاند 

كه‌وا فیلمێكی ریهانایان ده‌س������تكه‌وتووه‌ 
جای  راپ  گۆرانیبێژێ  له‌گه‌ڵ 

كۆل، به‌ڵام تا ئێس������تا بڕیاریان 
ن������ه‌داوه‌ ئاخ������ۆ فیلمه‌كه‌ بڵاو 

بكه‌نه‌وه‌ یان نا.
له‌لایه‌ن خۆیه‌وه‌ ریهانا  تووشی 
ش������ۆك بوو‌، بوونی ئه‌م جۆره‌ 

كاس������ێته‌ی به‌ هه‌موو شێوه‌یه‌ك 
ره‌تك������رده‌وه‌ ه������ه‌ر بۆیه‌ش له‌ 
ئیتالیا ب������ه‌رده‌وام بوو له‌ 
گه‌ش������ته‌كه‌ی به‌ 
ێیه‌تی  ڕ و ها
براده‌ر  چه‌ند 

ئه‌ندامانی  و 
تیپه‌ك������ه‌ی 

ئ������ه‌وه‌ی  ب������ێ 
گرنگییه‌كی زۆر 

به‌و بابه‌ته‌ بدات.

غاده‌ دوای شۆڕش ئازادی 
بیروڕا له‌ میسر 

نه‌ماوه‌

فیلمێكی نهێنی ریهانا به‌م زووانه‌ 
بڵاو ده‌بێته‌وه‌

جگه‌ر‌گۆشه‌كه‌ی خالید 
ره‌شید به‌ڕێوه‌یه‌

دوای ماوه‌یه‌ك بێده‌نگی و بڵاونه‌كردنه‌وه‌ی به‌رهه‌می نوێ، ئێستا هونه‌رمه‌ند خالید ره‌شید 
خۆی ئاماده‌ ده‌كات بۆ بڵاوكردنه‌وه‌ی به‌رهه‌مێكی نوێ به‌ ناوی )جگه‌ر‌گۆشه‌كه‌م( و له‌لایه‌ن 

سه‌نته‌ری ئارۆ له‌ شاری سلێمانی بڵاو ده‌كرێته‌وه‌.
)جگه‌رگۆشه‌كه‌(م كه‌ له‌ 12 تراك پێكهاتووه‌ سه‌رجه‌م ئاوازه‌كانی له‌لایه‌ن هونه‌رمه‌ند خالید ره‌شید 
خۆیه‌وه‌ دانراون و تێكسته‌كانی هی په‌شێو، جه‌مال شارباژێڕی، سالح بێچاره‌، هه‌ڤاڵ کوێستانی، 

حه‌مه‌ سه‌عید حه‌سه‌ن، ئه‌حمه‌د محه‌مه‌د هه‌روه‌ها ئامانج تاریق ساڵه‌یین.
ئه‌م به‌رهه‌مه‌ كه‌ پێشبینی ده‌كرێت ‌ یه‌كێك ده‌بێت له‌ كاره‌ جوانه‌كانی خالید ره‌شید و جه‌ماوه‌ر 

ده‌مێكه‌ چاوه‌ڕێی به‌رهه‌می نوێ له‌و هونه‌رمه‌نده‌ ده‌كه‌ن، هونه‌رمه‌ند خالید ره‌شید له‌م 
باره‌یه‌وه‌  رایگه‌یاند كه‌ ئه‌مه‌ به‌رهه‌مه‌ نوێیه‌ ده‌بوایه‌ به‌ر له‌ چه‌ند مانگێك بڵاو 
بكرێته‌وه‌، به‌ڵام له‌به‌ر بارودۆخی چه‌ند مانگی رابردووی كوردستان دواكه‌وت، 

هونه‌رمه‌ند خالید ره‌شید ئه‌وه‌شی راگه‌یاند ئه‌گه‌ر له‌ واده‌ی 
دیاریكراودا كه‌ دانراو بۆ بڵاوكردنه‌وه‌ی ئه‌وا ناچاره‌ 

خۆی بڵاوی بكاته‌وه‌.

من و شیعره‌كانم تا 
ئێستا به‌ ده‌ستگیرانی 
ماوینه‌ته‌وه‌

شاعیر و هونه‌رمه‌ند كه‌ژاڵ ئاده‌می: 

* وه‌ك زانیومانه‌ ه������ۆكاری بێده‌نگیت بۆ 
ده‌گه‌ڕێته‌وه‌،  خوێن������دن  به‌  س������ه‌رقاڵبوونت 
ده‌ك������رێ بزانین له‌ چ بوارێ������ك ده‌خوێنی و 

چه‌ند قۆناغت  تا ئێستا بڕیوه‌؟ 
- س������اڵی یه‌‌که‌‌می پزیشکی ده‌‌روونناسی 

ده‌‌خوێنم. 
* شیعر و گۆرانی له‌ كامیان زیاتر خۆت 

ده‌بینیه‌وه‌؟ 
دنیای شیعر شوێنێکه تێیدا ژیانم ته‌فسیر 
ده‌که‌‌م و لێکۆڵینه‌وه‌ ل������ه دنیای ده‌وروبه‌رم 
ده‌که‌‌م و دیارده کۆمه‌ڵایه‌تیه‌کان ده‌هێنمه 
ژێر چاویلکه‌ی ڕه‌خنه‌وه. شیعر مه‌نزڵگه‌ی 
س������کاڵاکانمه و ژووری بزه و فرمێسک 
و ئه‌وی������ن و دڵداریمه. من و ش������یعره‌کانم 
پێکه‌وه، ده‌ست له‌ملانی یه‌کتر گه‌وره بووین 
و تا به ئه‌مڕۆ یار و ده‌س������تگیرانی یه‌کتر 

ماوینه‌ته‌وه.
* ئای������ا هیچی������ان نه‌بوونه‌ت������ه‌ هۆكاری 

زاڵبوونیان به‌سه‌ر لایه‌نه‌كه‌ی تردا؟ 
هۆنراوه‌‌ی گۆرانییه‌‌کانم لە نوسراوه‌‌ی خۆمن 
و گۆرانی ئه‌‌و ده‌‌رفه‌‌ته‌‌م پێده‌‌دا ش������یعره‌‌کانم 
ئاوێته‌‌ی مۆسیقا بکه‌‌م و به گوێی بیسه‌‌ردا 
بیچرپێن������م. ش������یعر و گۆرانییه‌‌کانی من 

ئاوێته‌‌ی یه‌‌کترن و جودا له یه‌‌کتر نین. 
چ  خوێن������دن  بوون������ی  ت������ه‌واو  دوای   *

به‌رنامه‌یه‌كی نوێت له‌به‌ر ده‌سته‌؟ 
-له‌‌گه‌‌ڵ ئه‌‌وه‌‌ی خوێندنه‌‌که‌‌م پێنج س������اڵی 
دیکه ده‌‌خایه‌نێ هه‌‌وڵ ده‌‌ده‌‌م هاوکات له‌‌گه‌‌ڵ 
به چالاکییه هونه‌‌ریه‌‌کانیشم  په‌ره  خوێندن 
بده‌‌م و به‌‌رده‌‌وام بم. له ئێس������تادا س������ه‌‌رقاڵی 
تۆمار كردنی گۆرانییه‌کی نوێم له شیعری 
خۆم و ئاوازی مامۆستا عه‌‌لی شه‌‌کووری 
که هیوادارم بتوانم له س������اڵی نوێدا وه‌‌ک 
هونه‌‌ردۆس������تانی  پێشکه‌ش������ی  دیاریێک 

بکه‌‌م. 
* ل������ه ش������یعره‌كانتدا ئاماژه‌ی������ه‌ك هه‌ی������ه‌ 
گوزارش������ت له‌ خۆشه‌ویستی كچ بكات بۆ 

كوڕ و كرابێته‌ گۆرانی؟
هۆنراوه‌کانم ل������ه ڕوانگه‌ی خۆمه‌وه وه‌ک 
ژنێک ده‌نووس������م و هه‌ستی ژنانه‌ی خۆمه 
که ده‌س������ه‌ڵاتی هه‌ی������ه به س������ه‌ر هه‌موو 
هۆنراوه‌کانم������دا. گۆرانیی������ه‌ک که تێیدا 

ڕاش������کاوانه باس له خۆشه‌‌ویستی کچ بۆ 
کوڕ ده‌‌که‌‌م گۆرانی )وڵاتی عه‌‌شقه( که 
له نێو خه‌‌ڵکدا به )من عاش������قی کوڕێکم 

( ناسراوه.
كچ������ه‌   ( ده‌ڵ������ێ  هه‌ی������ه‌  قس������ه‌یه‌ك   *
هونه‌رمه‌ن������ده‌كان ژیان������ی خۆی������ان ده‌كه‌نه‌ 
ئایا ئه‌مه‌ ڕاسته‌  قوربانی هونه‌ره‌كه‌یانه‌وه‌( 
كه‌ هونه‌ر رێگره‌ له‌به‌رده‌متان بۆ ئه‌وه‌ی وه‌ك 

كچان ئاسایی بژین؟ 
به ب������ڕوای م������ن ه������ه‌‌ر هونه‌‌رمه‌ندێک، 
هونه‌‌ر وه‌‌ک ڕێگرێک ل������ه ژیانی خۆیدا 
ببینێت ناتوانێت چێ������ژی لێ وه‌ربگرێت و 
بێت. خۆ  س������ه‌‌رکه‌‌وتوو  هونه‌‌رمه‌‌ندێک������ی 
قوربانی کردن، غه‌‌در و بێ حورمه‌‌تییەکه 
که مرۆڤ ده‌‌رحه‌‌ق ب������ه خۆی ده‌‌یکات و 
ل������ه‌ درێژه‌‌ی خۆیدا ده‌‌توانێ������ت ببێته هۆی 
هونه‌‌رمه‌‌ن������دی  خه‌‌مۆک������ی.  نه‌‌خۆش������ی 
سه‌‌رکه‌وتوو که‌‌سێکه که بڕوای به خۆی 
بێت و هونه‌‌ر بکات������ه ئامڕازێک بۆ فڕین 
به‌‌ره‌‌و لوتکه‌‌ی ئامانج و هیواکانی. په‌یامی 
هونه‌‌ر سه‌‌رکوت کردنی مرۆڤ نییه به‌‌ڵکو 

گه‌‌شه‌پێدانی ده‌‌روون و ڕازێنه‌‌ری ژیانه. 
* ئایا هونه‌ر بۆ تۆ شایه‌نی ئه‌وه‌یه‌ خۆتی 

قوربان بكه‌ی؟
من هون������ه‌‌ر وه‌‌ک دیارده‌‌یه‌ک له ده‌‌ره‌‌وه‌‌ی 
خۆم و جودا له‌‌خۆم نابینم به‌‌ڵکوو به‌‌ش������ێکه 
له ش������یرازه‌‌ی وجوودی م������ن و هیوایه‌‌ت و 
س������ۆزێکه که ئارامی ده‌‌به‌‌خش������ێته ژیانم. 
هه‌‌ر بۆیه هیچ������کات نه وه‌‌ک ڕێگرێک 
ل������ه ژیانمدا ده‌‌یبینم و نه پێویس������ته خۆم و 
پره‌‌نس������یپه‌کانمی قوربان������ی بک������ه‌‌م. به‌‌ڵام 
هه‌‌رده‌‌م هه‌‌موو پاره و سه‌روه‌ت و سامانم له 
پێناویدا قوربانی کردووه و ده‌‌یکه‌‌م چونکه‌ 
هون������ه‌‌ر لای من بایه‌‌خ������ی زۆر له‌ مادیات 

به‌رزتره‌.
* كاریگ������ه‌ری باوكت چی بووه‌ له‌س������ه‌ر 

ده‌ركه‌وتنی تۆ؟ 
-باوکم هه‌میشه کۆڵه‌که‌ و پشتیوانی من 
بووه. هه‌میشه وه‌ک ش������ێره‌ژنێک چاوی 
لێم کردووه ‌و ڕیزی لێگرتوم. دڵێکی هه‌یه 
ب������ه ڕوناکی ئاوێنه، به گه‌وره‌یی ده‌ریاو به 
پاکی عه‌شق و هه‌‌رده‌‌م ڕێنوێنێکی باش و 

لێهاتوو بووه له ژیانی مندا. 
 * چ كاتێك زیاتر شیعر ده‌نووسی؟ 

- بۆمن نووس������ینی شیعر کات و ساتێکی 
دیاریکراویان نیی������ه. هه‌‌رکات ڕووداوێکی 
تایبه‌‌ت له ژیانمدا بێته پێش یان ش������تێک 
کاریگه‌‌ری له‌‌س������ه‌‌ر هه‌‌س������تم بێت پێنووس 

ده‌‌گرمه ده‌‌ست و ده‌‌‌نووسم.
ش������یعر دارێکی نێو باخی دڵه له‌‌سه‌‌ر هه‌‌ر 

چڵی هه‌‌زاران گوڵه 
خان������ووی س������یحراوی هه‌‌زار ڕه‌‌م������ز و ڕاز        
له یه‌‌ک چرکه‌‌دا لێئه‌‌دا سه‌‌د ساز.                         
* شیعر ده‌نووسی و گۆرانیش ده‌ڵێی ئه‌ی 

له‌گه‌ڵ ئاوازداناندا چۆنی ؟ 
له‌گه‌‌ڵ ئ������ه‌‌وه‌‌ی ئاوازی گۆرانییه‌‌کانم زۆر 
وردبینان������ه هه‌‌ڵده‌‌بژێ������رم و ئامانجم هه‌‌رده‌‌‌م 
ئه‌‌وه‌‌ی������ه به‌‌رهه‌‌مه‌‌‌کان������م لەس������ه‌‌ر بنه‌‌مای 
دروس������تی مۆس������یقایی بێت تا به ئه‌‌مڕۆ 
ئه‌‌رکی ئه‌‌م به‌‌ش������ه‌‌‌م خس������توه‌‌ته سه‌‌ر شانی 

ئاوازدا‌‌نه‌‌ری شاره‌‌زا و توانا. 
* تا ئێستا شیعرت نووسیه‌وه‌ بۆ كه‌سێكی 

دیاریكراو؟ 
به‌‌ل������ێ هه‌‌ندێ������ک ل������ه هۆنراوه‌‌کان������م بۆ 

که‌‌سانێکی دیاریکراون. 
* كاری داهاتووت چییه‌؟ 

-گۆرانییه‌ک������ی نوێ له ش������یعری خۆم و 
ئاوازی مامۆس������تا عه‌‌لی شه‌‌کووری که 
هیوادارم بتوانم به شێوازی کلیپ تۆماری 
بکه‌‌م و له س������اڵی نوێدا وه‌‌ک دیارییه‌ک 

پێشکه‌شی هونه‌‌ردۆستانی بکه‌‌م. 
* به‌ چ دڵخۆش و دڵته‌نگ ده‌بی؟ 

-خۆش������ترین کاته‌‌کان������م ئ������ه‌‌و س������اتانه‌‌ن 
گۆرانییه‌ك������ی ن������وێ تۆمار ده‌‌ک������ه‌‌م یان 
ناخم������دا ده‌‌خوڵقێت.  له  ش������یعرێکی نوێ 
شتێکیش که زۆر دڵته‌‌نگم ده‌‌کات جوودایی 

له ئازیزانمه.
*كه‌ی سه‌ردانی كوردستان ده‌كه‌یته‌وه‌؟ 

-منیش وه‌‌کو هه‌‌موو ئه‌‌وانه‌‌ی له وڵاته‌‌که‌‌یان 
دوورن هه‌‌رده‌‌م به ئاواتی گه‌‌ڕانه‌‌وه‌‌ی دووباره 
و س������ه‌‌ردانی کوردستانم. له ئێستادا پلانی 
گه‌‌ڕانه‌‌وه‌‌م نییه، به‌‌ڵام هیوادارم له داهاتوودا 
ئه‌‌م هه‌‌له‌‌م بۆ بڕه‌‌خسێت و دیدارم به دیدارتان 

شاد ببمه‌وه‌.

که‌ژاڵ ئاده‌می له دایکبووی ش������اری سه‌قزی ڕۆژهه‌ڵاتی کوردستانه‌. له ئامێزی دایک و باوکێکی شۆڕشگێڕدا چاوی 
به دنیا هه‌ڵهێناوە، دایک و باوکی له‌به‌ر ئه‌وه‌ی نه‌یانده‌توانی زۆڵم و زۆر و ژێرده‌ست بوونی نه‌ته‌وه‌ی کورد له ئێراندا قه‌بوڵ 
بکه‌ن تێکه‌ڵی ش������ۆڕش بوون و چوونه ناو ژیانی پێش������مه‌رگایه‌تی له چیاکاندا. ساڵی 1998 رووی له‌ هه‌نده‌ران كردووه‌ و له 
وڵاتی سوید نیشته جێ بووه‌. خاتوو كه‌ژاڵ ئاده‌می له‌ پاڵ ئه‌وه‌ی گۆرانیبێژه‌ و خاوه‌ن ده‌نگ و سه‌لیقه‌یه‌كی هونه‌ری به‌رزه‌، 

له‌ هه‌مان كاتدا شاعیریشه‌ و به‌ر له‌وه‌ی روو له‌ دنیای گۆرانی گوتن بكات به‌ نووسینی شیعر ده‌سیتپێكردووه‌.

گۆرانی وتن بۆ خۆی 
هونه‌رێكی تایبه‌ته‌

هونه‌رمه‌ندی لاو هێرش هه‌ورامی كه‌ له‌ ده‌ره‌وه‌ی كوردس������تان 
ل������ه‌ وڵاتی نه‌روێژ ژیان به‌س������ه‌ر ده‌بات و تا ئێس������تا چه‌ند 
به‌رهه‌مێك������ی له‌ ئاهه‌ن������گ و بۆنه‌كان������دا بڵاوكراوه‌ته‌وه‌ و 
به‌ش������داری له‌ زۆربه‌ی ئاهه‌نگ و بۆنه‌كان ده‌كات له‌ ئه‌وروپا و 

به‌ وتنی گۆرانی فۆلكلۆری ناسراوه‌.
 له‌ پێوه‌ندییه‌كیدا له‌گه‌ڵ گۆڤاری گوڵان ده‌رباره‌ی تایبه‌تمه‌ندییه‌كانی 
گۆران������ی ده‌ڤه‌ری هه‌ورامان گوتی: پێموابێ������ت گۆرانی وتن بۆخۆی 
هونه‌ریكی تایبه‌ته‌ بۆ ئه‌و كه‌سانه‌ی كه‌ وا ئه‌و تواناو  ده‌نگه‌یان هه‌یه‌ له‌و 
باره‌ی كه‌ توانایه‌كی تایبه‌تی ده‌وێت له‌وانه‌یه‌ گۆرانی گوتن به‌ كه‌س������ێكی 
ئاس������ایی نه‌كرێت، له‌ ده‌ڤ������ه‌ری هه‌ورامان ده‌یان ش������ێوه‌ گۆرانی وتن هه‌یه‌ 
هه‌ر له‌ س������یاچه‌مانه‌وه‌ هه‌تا ده‌گاته‌ به‌ش������ی هه‌ڵپه‌ڕكێ و ش������ایی به‌ هه‌موو 

جۆره‌كانییه‌وه‌.
ده‌رب������اره‌ی ئ������ه‌وه‌ی ئایا له‌ س������ه‌ر‌ه‌تای ده‌س������تپێكردنی كاری هونه‌ری لاس������ایی 
هونه‌رمه‌ندان������ی ده‌ڤه‌ری هه‌ورامانی زیاتر كردۆته‌وه‌ ی������ان هونه‌رمه‌ندانی ناوچه‌كانی 
دیكه‌ش؟ هونه‌رمه‌ند هێرش هه‌ورامی ده‌ڵێت: دیاره‌ زۆربه‌مان به‌  لاس������ایی ده‌س������ت به‌ 
كاری هونه‌ری ده‌كه‌ین، به‌ڵام به‌ ش������ێوه‌یه‌ك گشتی سوودم له‌ گۆرانی هه‌ر چوار پارچه‌ی 
وڵاته‌كه‌م وه‌رگرتووه‌ تا ئێستاش به‌ به‌رده‌وامی به زۆربه‌ی ‌ شێوه‌زاره‌ كوردییه‌كان گۆرانی ده‌ڵێم 
له‌وانه‌ش ش������ێوه‌زاری هه‌ورامی و لاساییش������یان ده‌كه‌مه‌وه‌ بۆ ئه‌وه‌ی ب������ه‌ هه‌موومان بتوانن هونه‌ری 

ده‌ڤه‌ری هه‌ورامان بپارێزین.  
هه‌ندێك هونه‌رمه‌ند به‌وه‌ تاوانبار ده‌كرێن كه‌ هونه‌ری ده‌ڤه‌ری هه‌ورامانیان شێواندووه‌ ده‌رباره‌ی ئه‌م بابه‌ته‌ 
هێ������رش هه‌ورامی گوتی: له‌گه‌ل رێزمدا بۆ‌ گۆرانیبێژان، هون������ه‌ری كوردی بووه‌ته‌ بازارێكی بازرگانی 
هه‌ر كه‌س������ێك ده‌بینیت دێت كلیپێكی بۆ ده‌كه‌ن و له‌ كه‌ناڵه‌كان وه‌كو هونه‌رمه‌ند ده‌یناس������ینن، دیاره‌ ناوچه‌ی 
هه‌ورامان و ئه‌و كه‌س������انه‌ی به‌ ش������ێوه‌زاری ههو‌رامی گۆرانی ده‌ڵێن له‌و دیارده‌یه‌‌ بێ به‌ش نه‌بووه‌ كه‌س������انی وا 
ه������ه‌ن كه‌وا نه‌ك ناتوانن گۆرانیش بڵێن به‌ڵكو به‌ناوی نوێكاریه‌وه‌ زۆربه‌ی ئاوازه‌كانی ده‌ڤه‌ری هه‌ورامانیان تێك داوه‌ 
ب������ۆ به‌رژه‌وه‌ندی تایبه‌تی خۆی������ان  ده‌ینێرن بۆ كه‌ناڵه‌كان بۆ ئه‌وه‌ی بڵاویان بكه‌نه‌وه‌، من به‌ هیچ جۆرێك له‌گه‌ڵ ئه‌و دیارده‌ 

دزێوه‌دا نیم و نابم.
زۆر باس له‌وه‌ ده‌كرێت كه‌ هونه‌رمه‌ندان له‌ ئێس������تادا ده‌توانن پش������ت به‌ هونه‌ره‌كه‌یان ببه‌ستن بۆ په‌یدا كردنی بژێوی ژیانیان، 
هێرش ده‌ڵێ: به‌ داخه‌وه‌ نه‌وه‌ك من بگره‌ زۆربه‌ی زۆری ئه‌و كه‌س������انه‌ی كاری هونه‌ری ده‌كه‌ن ئه‌و هه‌له‌یان بۆ نه‌ره‌خس������اوه‌ 
ئه‌مه‌ش به‌ هۆی ئه‌و هه‌موو كێش������انه‌ ده‌گرێته‌وه‌ كه‌ ئه‌مڕۆ له‌ بازاڕو كۆمه‌ڵگاكه‌ی ئیمه‌دا توش������ی بووین به‌و ئاسانییه‌ش 
لێی رزگار نابین هه‌رچه‌نده‌ شێوه‌ی كاری هونه‌ری منیش جیاوازتره‌ له‌چاو هه‌ندێك گۆرانیبێژی دیكه‌ له‌وانه‌یه‌ من زۆرتر 
له‌ ئاهه‌نگ و بۆنه‌كان به‌ش������داربم، به‌ڵام له‌گه‌ڵ ئه‌وه‌ش������دا ناكرێت بڵێیت بژێوی ژیانت له‌سه‌ر كاری هونه‌ریه،‌ چونكه‌ من 

هه‌وڵمداوه‌ ئه‌وه‌ی له‌ ڕێگای هونه‌ره‌وه‌ ده‌ستم ده‌كه‌وێت هه‌ربۆ هونه‌ره‌كه‌م و پێشخستنی خه‌رجی بكه‌مه‌وه‌. 
له‌ وه‌ڵامی ئه‌و پرس������یاره‌ی كه‌ بۆچی وه‌ك هونه‌رمه‌ندێكی گه‌نج به‌رهه‌می كه‌مه‌؟ هێرش هه‌ورامی وتی:‌ ڕاسته‌ من له‌م 
دوایی������ه‌وه‌ به‌رهه‌مم ک������ه‌م بۆته‌وه‌ ئه‌وه‌ش چه‌ند جارێک ڕونم کردۆته‌وه‌ ناگه‌ڕێته‌وه‌ ب������ۆ ئه‌وه‌ی که‌وا به‌رهه‌مم لا نه‌بێت 
زۆر جار دڵم هێش������اوه و‌ بڕیارم داوه‌ که وا کلیپ و س������یدی نه‌که‌م، به‌ڵام به‌ ئێوه‌و به‌ خۆشه‌ویستانی خۆم ده‌ڵێم که‌وا 
به‌رهه‌مێكی ته‌واوم له‌به‌رده‌ستدایه‌ که‌ هه‌موو ئیشه‌کانی ده‌مێکه‌ ته‌واو بووه‌ به‌ڵام کاتی ئه‌وه‌م بۆ نه‌ڕه‌خساوه‌ تاوه‌کو 

به‌شێوه‌یه‌کی باشتر بیانگه‌یه‌نمه‌ به‌ر ‌ده‌ست و گوێی خۆشه‌ویستانم. به‌هیوام ئه‌و بێده‌نگییه‌ نه‌مێنێت.  
سه‌باره‌ت به‌وه‌ی كه‌ وه‌ك هونه‌رمه‌ندێكی هه‌ورامی ده‌ستكه‌وتنی ئاواز و شیعر له‌ ئه‌وروپا تا چه‌ند زه‌حمه‌ته، 
گوتی: به‌گش������تی له‌ ئه‌وروپا په‌یداکردنی هۆنراوه‌ و بگره‌ ژه‌نیاریش زه‌حمه‌ته،‌ به‌ڵام من له‌م س������اڵانه‌ی 
دواییه‌وه‌ زۆرتر خۆم هه‌وڵ ده‌ده‌م که‌وا تێكستی خۆم بڵێمه‌وه‌، به‌ڵام به‌هه‌ر جۆرێک بێت من په‌نام بردۆته‌ 

به‌ر ئه‌و شاعیرانه‌ی سه‌رده‌م له‌ زاراوەی سۆرانی و هه‌ورامیش به‌تایبه‌تی. 

هێرش هه‌ورامی: 



59

20
11

/9
/1

2 
 )8

46
ە )

مار
ژ

ری
ــە
ـون
هـ

سینه‌ما وه‌ك چه‌كێكی به‌رگری كردن وایه‌
دوای س������ەركەوتنی فیلمی )كەڤوكا س������پی( لە دەرهێنانی خاتوو ڤیان مایی  كه‌ سەركەوتنێكی بەرچاوی بەدەستهێنا، ڤیان مایی خۆی 
فیلمێكی تری به‌رهه‌مهێنا كه‌ ناوه‌ڕۆكی فیلمه‌كه‌ له‌ داس������تانی ناو گۆرانییەكی فۆلكلۆری كوردی بە ناوی خورش������یدی چاو بەخاڵ 
وەرگیراوە و هونەرمەندی گۆرانیبێژی دەنگخۆش������ی باكووری كوردس������تان )دیار دەرس������یم( رۆڵێكی سەرەكی تێدا ده‌بینێ، ڤیان مایی له‌ 

پێوه‌ندییه‌كدا به‌م شێوه‌یه‌ وه‌ڵامی چه‌ند پرسیارێكی گوڵانی دایه‌وه‌.

* ماوه‌یه‌كه‌ دووری له‌ سینه‌ما و دابڕانت پێوه‌ دیاره‌ ؟
- من له‌ س������ینه‌ما دور نیم و دوور نابم، به‌ڵام وه‌كو ژن ده‌ور دراوم ..ھه‌رچه‌نده‌ س������اڵی پار له‌ فیس������تڤاڵی له‌نده‌ن بۆ فیلمی كوردی تاكه‌  
فیلمی خاوه‌ن خه‌ڵات  له‌ باش������ووری كوردس������تان فیلمی من بوو، كه‌ له‌ نووسین و ده‌رھێنانی  خۆم  و له‌سه‌ر خه‌رجی خۆم و به‌ ھاوكاری 

یه‌كێتی قوتابیانی كوردستان به‌رهه‌مهاتبوو.
به‌ش������ێوه‌یه‌كی گشتی لایه‌نی باشی ئێستای س������ینه‌مای كوردی ئه‌وه‌یه‌ كه‌ ئێمه‌ بووینه‌ته‌ خاوه‌ن فیلمی باش و له‌ فیستیڤاڵه‌ سینه‌ماییه‌ 

ناوخۆیی و  جیهانیه‌كان  ڕۆڵی خۆمان بینیوه‌، به‌ڵام ناڕه‌زایی و گله‌یی ئێمه‌ له‌ نه‌بوونی سیستمێكی گونجاوه‌ بۆ سینه‌ما.
* سینه‌مای كوردی ئێستا له‌ چ ئاستێكدایه‌؟

-  میلله‌ت������ی كورد ھه‌رده‌م ش������انازی ب������ه‌ كاره‌كانی خۆی ده‌كات‌ ئێدی س������ینه‌ماش وه‌كو 
ده‌س������تكه‌وتێكی نه‌ته‌وه‌ییه‌، ئه‌وه‌یان شتێكی به‌رچاوه‌ و تا ئێستا چه‌ندین فیلمی لێهاتوو 
به‌رهه‌مهاتووه‌  و له‌ رێگای فیلمه‌وه‌ ئێمه‌ توانیومانه‌ مێژوو و وڵات و زمان و كه‌لتووری 
خۆمان نیش������انی جیهان بده‌ین، بۆیه‌ گرنگه‌ ئێم������ه‌ بزانین كه‌ كامیرا وه‌ك چه‌كێكه،‌ 
مرۆڤ به‌كاری ده‌هێنێ بۆ ئه‌وه‌ی به‌رگری له‌ خۆی بكات، به‌پێچه‌وانه‌شه‌وه‌ ئه‌گه‌ر 

به‌ باشی به‌كار نه‌هێنرێت ئه‌وا مرۆڤ ده‌توانێت خۆی پێبكوژێت.  
*  به‌ به‌راورد له‌گه‌ڵ نه‌ته‌وه‌كانی ده‌وروبه‌ر سینه‌مای كوردی هه‌نگاوی زۆری ناوه‌، 

به‌ڵام چ تێبینییه‌كتان له‌سه‌ری هه‌یه‌؟
- راسته‌ به‌ به‌راورد له‌گه‌ل هه‌ندێك له‌ گه‌لانی ناوچه‌كه‌ كه‌ سه‌دان ساڵه‌ خاوه‌ن ده‌وڵه‌تن 

كورد توانیویه‌تی س������ینه‌مای خۆی پێش بخات، به‌ڵام له‌ هه‌رێمی كوردستان نه‌بوونی 
هۆڵی سینه‌ما كه‌موكوڕییه‌كی گه‌وره‌یه‌. 

* به‌ر له‌ ماوه‌یه‌ك خه‌ریكی فیلمی )خورش������یدێ چاڤ ب خال( بووی، 
چاره‌نووسی فیلمه‌كه‌ت به‌چی گه‌یشت؟

-  چیرۆكی )خورش������یدێ چاڤ ب خال( فلمێكه‌ ماوه‌كه‌ی 
80 خوله‌كه‌ پارێزگای دهۆك سپۆنس������ه‌ری فیلمه‌كه‌یه‌، به‌ڵام 
نه‌بوون������ی هۆڵی س������ینه‌ما گرفتێكی گه‌وره‌ی������ە و  رێگره‌ 
له‌به‌رده‌م ئه‌‌وه‌ی بین������ه‌ر بیبینێت بۆیه‌ ئێمه‌ هه‌وڵ ده‌ده‌ین به‌ 

هه‌ر شێوه‌یه‌ك بێت نیشانی بده‌ین.
* فیستیڤاڵه‌ سینه‌ماییه‌ كوردییه‌كان چ  شتێكیان خستۆته‌ 

سه‌ر سینه‌مای كوردی؟
- ھه‌ڵبه‌ت ب������ه‌ رێ������گا فیس������تیڤاڵه‌كانه‌وه‌ فیلمه‌كانمان 
بڵاوكراونه‌ته‌وه‌ و بینه‌ریش ئاشنایان بووه‌، له‌ هه‌مان كاتدا 

ئێمه‌ش ئاشنای فیلمسازه‌ جیهانییه‌كان بووین. 
*داخس������تنی به‌ڕێوه‌به‌رایه‌تی گش������تی سینه‌ما  چۆن 

ده‌بینی.
- م������ن هه‌ر له‌ س������ه‌ره‌تاوه‌ پێش������نیازی بوون������ی ده‌زگا یان 

ئه‌نیستیتۆیه‌كی فیلمم كرد نه‌ك به‌ڕێوه‌به‌رایه‌تی و زۆر جار به‌شێوه‌ی 
نووسین پێشكه‌شی وه‌زاره‌تم كردووه‌، به‌ڵام وه‌ڵامیان نه‌بووه‌. ئێستاش  ئێمه‌ 
وه‌كو به‌ڕێوبه‌رایه‌تی  هونه‌ری سینه‌ما له‌ دهۆك پرۆژه‌یه‌كمان به‌ ناوی) 
پلانی نوێ( پێش������كه‌ش كردووه‌كه‌ تایبه‌ته‌ ب������ه‌ چۆنییه‌تی به‌ڕێوه‌بردنی 
س������ینه‌ما له‌ كوردستان، چونكه‌ س������ینه‌ما تایبه‌تمه‌ندێتی خۆی هه‌یه و 

پێویسته‌ ئه‌م تایبه‌تمه‌ندێتیه‌ له‌به‌ر چاو بگیرێ.‌ 

ڤیان مایی: 


